
जिसका उत्‍तर 30 नवंबर, 2015 को दिया जाना है ।
.....
नदियों की सफाई
152.
श्री विजय गोयल :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) प्रधान मंत्री द्वारा घोषित देश की नदियों की सफाई योजना के तहत किन-किन नदियों को शामिल किया गया है; 
(2) क्या इस अभियान में विशेषज्ञता वाली विदेशी कम्पनियों को भी शामिल किया गया है; 
(3) यदि हां, तो तत्संबंधी ब्यौरा क्या है; और
(4) अब तक उपरोक्त अभियान की स्थिति क्या है ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) सरकार ने गंगा नदी और उसकी उपनदियों के संरक्षण हेतु जल संसाधन, नदी विकास और गंगा संरक्षण मंत्रालय के अंतर्गत नमामि गंगे कार्यक्रम शुरू किया है। कार्यक्रम में प्राथमिक तौर पर सीवेज परिशोधन संयंत्रों, साझा बहिस्राव परिशोधन संयंत्रों के निर्माण, घाट विकास, ठोस अपशिष्ट प्रबंधन और गंगा नदी में प्रदूषकों को गिरने से रोकने के लिए अन्य कार्यकलापों के माध्यम से प्रदूषण को समाप्त करना है। इसके अतिरिक्त, अन्य कार्यकलापों अर्थात जैव-विविधता संरक्षण, बड़े पैमाने पर वृक्षारोपण, गंगा नदी के किनारे स्थित गांवों को खुले में मल त्याग से मुक्त करने, शोध अध्ययन और सार्वजनिक पहूंच कार्यक्रमों की भी परिकल्पना की गई है।
पर्यावरण, वन एवं जलवायु परिवर्तन मंत्रालय के अंतर्गत राष्ट्रीय नदी संरक्षण कार्यक्रम के तहत अन्य नदियों के संबंध में मल जल को रोकने और उसका मार्ग परिवर्तन करने, सीवेज परिशोधन संयंत्र, कम लागत वाली स्वच्छता, नदी तट विकास, शवदाह गृहों और धोबी घाटों के निर्माण जैसे प्रदूषण को कम करने के उपाय किए जा रहे हैं।  
(ख) से (घ) अपेक्षित विशेषज्ञता वाली कोई विदेशी कम्‍पनी प्रतिस्‍पर्धा आधार पर इसके विभिन्‍न कार्यकलापों में भाग ले सकती है। 

